
				এই পাতাটির মুদ্রণ সংশোধন করা প্রয়োজন। 
S ዓ8 বংশ-পরিচয় ।
করিয়া দিয়াছেন এবং ভবিষ্যতে বারোয়ারীর চাদনীর ছাদ মেরামত করিয়া দিতে প্ৰতিশ্রুত হইয়াছেন। তঁহার পিতা ৬/হেমচন্দ্ৰ মিত্ৰ মহাশয় কলিকাতাবাসী হইয়াছিলেন। তাহার পর হইতে উলায় তঁহাদের বড় যাতায়াত ছিল না ; ফলে অযত্নে উলার বাটী প্ৰায় নষ্ট হইতে বসিয়াছে। বিভূতিভূষণ উলায় বাস করেন না বটে, কিন্তু উলার প্রতি র্তাহার মায়া-মমতার সীমা নাই। উলার কল্যাণকল্পে তিনি অজস্র অর্থব্যয় করিয়াছেন বটে, কিন্তু সেজন্য নামের ভিখারী তিনি নহেন। উলার উন্নতি-সাধনের জন্য বিভূতিভূষণ যে দান করিয়াছেন সেরূপ দান উলার অতীত ও বৰ্ত্তমান অধিবাসীদিগের মধ্যে কেহই করেন নাই। তিনি অনাড়ম্বর, ধৰ্ম্মপ্ৰাণ, দানশৌণ্ড, দয়ার্দ্রহৃদয়, সচ্চরিত্র, নম্রস্বভাব এবং স্বদেশানুরাগী। বিভূতিভূষণ অনেকগুলি বাঙ্গালা ও ইংরেজী আইনের পুস্তক রচনা করিয়া যশস্বী হইয়াছেন। ইহার sfive “Criminal Procedure Code," "Trasfer of Property Act” প্ৰভৃতি কয়েকখানি ইংরেজী আইনের বহি আছে এবং “আইন ও আদালত, ” “ফৌজদারী কাৰ্য্যবধি আইন” “দণ্ডবিধি আইন” প্রভৃতি অনেকগুলি বাঙ্গাল আইনগ্রন্থ ইনি রচনা করিয়াছেন। ইহার রচিত ইংরেজী আইন পুস্তকগুলি সমগ্ৰ ভারতবর্ষে খ্যাতি-প্রতিপত্তি লাভ করিয়াছে।
বিভূতিভূষণ নীরস আইন পুস্তক-রচনায় ব্যাপৃত আছেন বলিয়া মনে করিবেন না যে, তিনি সাহিত্য-রাসের রসিক নহেন। বাঙ্গালার প্রাচীন কাল হইতে আধুনিক কাল পৰ্যন্ত প্ৰসিদ্ধ কবিগণের শ্রেষ্ঠ কবিতাগুলি সংগ্ৰহ করিয়া তিনি “কাব্যরত্নমালা” নাম দিয়া একখানি সুবৃহৎ কাব্যগ্রন্থ প্ৰকাশ করিতে ব্ৰতী হইয়াছেন। এই পুস্তক তিন খণ্ডে বিভক্ত। তন্মধ্যে প্রথম খণ্ড প্রকাশিত হইয়াছে; ইহাতে বাঙ্গালার বৈষ্ণব কবিগণের পদাবলী সন্নিবেশিত হইয়াছে।

